
SAMARQAND VILOYATI SHAROITIDA ODDIY ROZMARIN 

(ROSMARINUM OFFICINALIS L.) NI  KO‘PAYTIRISH 

TEXNOLOGIYASI 

 

Xomidov Xasan Fayzulloyevich 

Samarqand agroinnovatsiyalar va tadqiqotlar instituti 

 

Annotatsiya: Dorivor rоzmarin о‘simligini tabiiy tarqalgan xududlari 

Yevropada (Italiya, Fransiya va Ispaniya, shukingdek, Shimoliy Afrika xududlarida, 

Amerika, Osiyo. Qirim, Kavkaz, Moldava, hamda О‘rta Osiyo mamlakatlarida 

manzarali va dorivor о‘simlik sifatida yetishtiriladi.  

Abstract: Medicinal rosemary plant is grown as an ornamental and medicinal 

plant in Europe (Italy, France and Spain, as well as North Africa, America, Asia, 

Crimea, Caucasus, Moldavia, and Central Asian countries). 

Аннотация: Розмарин лекарственный выращивают как декоративное и 

лекарственное растение в Европе (Италия, Франция и Испания, а также 

Северная Африка, Америка, Азия, Крым, Кавказ, Молдавия, страны Средней 

Азии). 

Kalit so’zlar: Rosmarinun officinalis L., dorivor, yetishtirish, urug‘ soni, chala 

buta, dala sharoitida. 

Keywords: Rosmarinun officinalis L., medicinal, cultivation, number of seeds, 

immature bush, field conditions. 

Ключевые слова: Rosmarinun officinalis L., лекарственный, 

выращивание, количество семян, незрелый куст, полевые условия. 

Ma’lumki, dunyo miqyosida farmatsevtika korxonalarida ishlab 

chiqarilayotgan dori vositalarining taxminan 50%  dorivor о‘simliklar xom-

ashyosidan tayyorlanmoqda. Ayniqsa yurak-qon tomir kasaliklarining davolashda 

va profilaktikasi uchun foydalaniladigan dorivor preparatlarning 77%, jigar va 

oshqozon-ichak kasalliklarini profilaktikasi va davolashda foydalaniladigan 

dorivor preparatlarning 74%, balg‘am kо‘chiruvchi dorilarning 73%, qon 

tо‘xtatuvchi dorilarning 60%  dorivor о‘simliklar xom-ashyosi asosida ishlab 

chiqarilmoqda. 

Hozirgi paytda MDH mamlakatlarida 20000 ga yaqin о‘simlik turlari о‘sadi, 

ularning 30% О‘zekiston florasida uchraydi. 

Respublikamizda rо‘yxatda о‘tgan va biokimyoviy tarkibi о‘rganilgan 600 

turga yaqin yovvoyi holda о‘sadigan dorivor о‘simliklar mavjuddir. Ularning 

aksariyati tog‘ о‘rmonlarida tarqalgan.  Ushbu dorivor о‘simliklarning 230 turining 

xom-ashyosi farmatsevtika sanoati ehtiyojlari uchun tayyorlanadi, kо‘pchiligi 

madaniylashtirilgan holda yetishtiriladi va ularning xom-ashyosi asosida 254 xilga 

yaqin dorivor preparatlar tayyorlanadi. 

Hozirgi paytda Respublikamizda yiliga о‘rtacha 850 tonna dorivor о‘simliklar 

xom-ashyosi tayyorlanmoqda, uning 51% dorivor preparatlar ishlab chiqarish 

uchun, 42 % oziq-ovqat mahsulotlari ishlab chiqarish uchun va 7% texnik xom-

ashyo olish uchun ishlatiladi. 

Dorivor rоzmarin – Rosmarinun officinalis L.о‘simligi – Labguldoshlar 

(Lamiaceae) oilasiga mansub. О‘tkir hidli, kо‘p yillik, bо‘yi 80 sm.dan toki 2m. 

gacha о‘sadigan, doimiy yashil chala buta о‘simlik. Ildizi о‘q ildiz, poyasining 

asosiy qismi yog‘ochlangan, shoxlangan 4 qirrali. Barglari  qmarama-qarshi 

joylashgan, bandsiz yoki kalta bandli lansentsimon yoki chiziqsimon, chetlari bir oz 

pastga qayrilgan. Aprel-may oylari gullaydi. Uning gullari siyoh rang, pushti rang, 

barglari oralarida 3–7 tadan xalqa hosil qilib tо‘plangan. Xalqadagi gullar 

boshoqsimon, uzunligi 20–22 santimetrga yetadigan soyabonlarni tashkil qiladi. 

Urug‘lari avgust oylaridan yetiladi. Ular uch kirrali-tuxumsimon yong‘oqchadan 

iborat. Uzunligi 2,5–3 mm bо‘lib, yong‘oqchalarining usti notekis uch kirrali, rangi 

tuq jigarrangda yoki qо‘ng‘ir qora rangda bо‘lib, 1000 dona urug‘ og‘irligi 0.9-

1.2gr.ni tashkil etadi. 

Ilmiy tadqiqotlar davomida laboratoriya sharoitlari va tajriba maydonchasida 

quyidagi bioekologik kо‘zatuvlar, о‘lchashlar va hisoblashlar olib boriladi hamda 

tahlil qilinadi: 

1. Tajriba maydoni tuprog‘ini adabiyotlardan о‘rganish 

2. Kо‘paytirish usullarini о‘rganish 

3. О‘simlikni о‘sish va rivojlanishini variantlar asosida kuzatish 

4.  О‘simlik mahsuldorligini о‘rganish 

5. О‘simlikni yetishtirish agrotexnikasini ishlab chiqish 

6. Urug‘ yetishtirishning iqtisodiy samaradorligini belgilash 

Dala tajribalari Samarqand viloyati Samarqand tumanining tajriba yer maydoni 

olib borildi. Tajribadagi о‘simlikning yetishtirish agrotexnologiyasi о‘rganiladi.  

Tajriba variantlari quyidagicha rejalashtirildi. 

1-jadval 

Tajriba tizimi 

Variant Variant nomi 

1 Urug‘dan ekish  

2 Urug‘larni ekish vaqti, meyori va chuqurligi bо‘yicha 

3 Vegetativ kо‘paytirish 

4 Sugorish meyori bо‘yicha 

5 Agrotexnik chora tadbirlari bо‘yicha 

 

Urug‘ning unuvchanligi. Dorivor rоzmarin о‘simligi urug‘lari uch kirrali-

tuxumsimon yong‘oqchadan iborat. Uzunligi 2,5–3 mm bо‘lib, yong‘oqchalarining 

usti notekis uch kirrali, rangi tuq jigarrangda yoki qо‘ng‘ir qora rangda bо‘lib, 1000 

dona urug‘ og‘irligi 0.9-1.2gr.ni tashkil etadi. 

 
1-rasm. Dorivor rozmarin mevasi va urug‘lari 

Urug‘larni labaratoriya sharoitlarida unuvchanligini о‘rganish maqsadida, 

tajribalar Petri likobchasiga filtr qog‘oz tо‘shalib, 100 tadan urug‘ ekilib, 4 

qaytarilish asosida olib borildi va sinab kо‘rildi. Sinov uchun Petri likobchasiga 

ekilgan urug‘larda unuvchanlik 6-10 kundan sо‘ng kо‘zatila boshlaydi va 35-40 kun 

davom etdi. Tajribalarning kо‘rsatilishicha, razmarin о‘simligining urug‘ining 

unuvchanligi qoniqarli bо‘lib, laboratoriya sharoitda [18-20oC ] о‘rtacha 60-65% ni 

tashkil etadi. Shunday qilib, laboratoriya sharoitida о‘simlik urug‘larining 

unuvchanligi yuqori bulib,  bu kо‘rsatkichlar barcha  variantlarda 60-65% gacha 

qayd etildi. 

2-rasm. Urug‘larning laboratoriya sharoitda unuvchanligi 

Dala sharoitlarida о‘simlik urug‘larining optimal ekish muddatini aniqlash 

maqsadida, tajribalar laboratoriya sharoitida urug‘ unuvchanligini  e’tiborga olgan 

holda ekish mavsumlari [bahor va kuz] oylarida olib borildi. 

Aniq ma’lumotlarga ega bо‘lish uchun urug‘lar yilning mart -aprel va noyabr-

dekabr oylari e kib sinab kо‘rildi. 

Tajribalarning kо‘rsatishicha, barcha ekilgan variantlarda ham ekilgan urug‘lar 

unuvchanligi 60-65% atrofida kuzatildi. Ammo, kuzda oktabr oyining oxiri va 

noyabr oyining dastlabki kunlarida ekilgan urug‘larda unuvchanlik nisbatan yuqori 

bо‘lib, bu kо‘rsatkichlar laboratoriya sharoitlarida kuzutilgan unuvchanlik miqdori 

nisbatan biroz baland darajada [65-70%]  qayd etildi. 

